ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ՏԵՍՉԱԿԱՆ ՄԱՐՄՆԻ` ՌԻՍԿԻ ՎՐԱ ՀԻՄՆՎԱԾ ՍՏՈՒԳՈՒՄՆԵՐԻ ՍՏՈՒԳԱԹԵՐԹԵՐԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆԻՍԻ 6-Ի N 598-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ԸՆԴՈՒՆՄԱՆ
1. Անհրաժեշտությունը
Նախագծի ընդունման անհրաժեշտությունը բխում է Հայաստանի Հանրապետության կրթության տեսչական մարմնի (այսուհետ՝ տեսչական մարմին) կողմից՝ «Հայաստանի Հանրապետությունում ստուգումների կազմակերպման և անցկացման մասին» օրենքով սահմանված դեպքերում և կարգով համապատասխան ստուգաթերթերով ստուգումներ իրականացնելու պահանջից:

2. Ընթացիկ իրավիճակը և խնդիրները
Հայաստանի Հանրապետության կառավարության 2017 թվականի սեպտեմբերի 7-ի N1150-Ն որոշման առաջին կետի համաձայն՝ ստեղծվել է Հայաստանի Հանրապետության կրթության և գիտության նախարարության կրթության տեսչական մարմինը: Նույն որոշման 10-րդ կետի համաձայն լուծարվել է Հայաստանի Հանրապետության կրթության և գիտության նախարարության աշխատակազմի կրթության պետական տեսչությունը, իսկ 2018 թվականի հունիսի 11-ի N 729-Լ որոշմամբ հաստատվել է տեսչական մարմնի՝ որպես  Հայաստանի Հանրապետության կառավարությանը ենթակա մարմնի կանոնադրությունը:
Տեսչական մարմինը կրթության պետական տեսչության իրավահաջորդը չի հանդիսանում և վերահսկողություն է իրականացնում այն ոլորտներում (հավելյալ՝ միջին մասնագիտական կրթության ոլորտը), որտեղ վերահսկողություն է իրականացրել լուծարված կրթության պետական տեսչությունը:

Տեսչական մարմինը ստեղծման պահից ստուգաթերթերով ստուգումներ չի իրականացրել, քանի որ իրավասու չի եղել կիրառել Հայաստանի Հանրապետության կառավարության 2013 թվականի  հունիսի 6-ի N 598-Ն որոշմամբ հաստատված՝ կրթության պետական տեսչության ստուգաթերթերը՝ չլինելով կրթության պետական տեսչության իրավահաջորդը:

3. Կարգավորման նպատակը և բնույթը
Առկա խնդրին լուծում տալու նպատակով՝ առաջարկվում է ուժը կորցրած ճանաչել Հայաստանի Հանրապետության կառավարության 2013 թվականի  հունիսի 6-ի N 598-Ն որոշումը և հաստատել ներկայացված նոր ստուգաթերթերը՝ ըստ տեսչական մարմնի վերահսկողության տիրույթում գտնվող կրթության ոլորտների:
4. Ակնկալվող արդյունքը
Նախագծի ընդունումից հետո տեսչական մարմինը հնարավորություն կունենա «Հայաստանի Հանրապետությունում ստուգումների կազմակերպման և անցկացման մասին» օրենքով սահմանված դեպքերում և կարգով իրականացնելու ստուգումներ՝ ապահովելով՝

1) տեսչական մարմնի գործունեության առավել մեծ արդյունավետություն և թափանցիկություն.

2) կրթության բնագավառում իրականացվող պետական վերահսկողության միասնականություն, ամբողջականություն, հաշվետվողականություն.
3) կոռուպցիոն ռիսկերը կանխող պետական կրթական համակարգ:
5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է Հայաստանի Հանրապետության կրթության տեսչական մարմնի կողմից:
ՏԵՂԵԿԱՆՔ

Նախագծի ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ՏԵՂԵԿԱՆՔ

